
Wiähnacht

E ehalte Wind ziähd über d'Matte,
er triibd e Flocketanz voruis.
Er jagd e dure-n-Abigschatte
und leid e Pelz vo wiisser Watte
uf Struich und Hag und Huis.

Diä grosse Bäim und diä im Garte
stand ohni Schutz und Bletter da.
Dr Schnee deck'd Runzele und Scharte
und lahd si deräwäg la warte,
im ehalte Chleid und Sturm Iah stah.

I dere Nachd tiänd d'Glogge liite
im Chileturm, e so wiä niä.
Uf Wäg und Strasse, diä verschniite,
vo wiit und nooch und allne Siite
tued's gläibig Volch i d'Chile ziäh.

Dr Biiswind cha das nid verwehre
und ai diä gruisig Chelti nid.
Cha-n-ai dr Wille nid zersteere,
das heilig Chindli cho z'verehre,
wo ihne alli Liäbi gid.

J.v.M.

Unsere Liebe Frau von Bourgillon, ein prächtiges Standbild

